
ALIPAŠINO POLJE

Sarajevo: U pucnjavi prilikom krađe automobila ubijen jedan policajac,

drugi ranjen

(Foto: D. S./Klix.ba)

U sarajevskom naselju Alipašino Polje noćas oko 4 sata došlo je do razmjene
vatre između kradljivaca automobila i policije, u kojoj je jedan policajac ubijen, a
drugome se bore za život, potvrđeno je za Klix.ba iz sarajevske policije.

Osobe koje su pucale na sarajevske policajce su pokušale ukrasti automobil
Golf 6 bijele boje, hrvatskih registarskih tablica, ali kada su u Geteovu ulicu
došli službenici MUP-a počela je pucnjava.

Pucnjava se desila u C fazi, u blizini tržnog centra Bingo. Na ovoj lokaciji se
nalazi veliki broj pripadnika MUP-a KS koji su blokirali kompletno naselje.

Kako saznaje Klix.ba, članovi grupe koja je ubila jednog policajca, a drugog
teško ranila su pobjegli.

Uviđaj je i dalje u toku, a policija u saradnji s drugim agencijama traga za
počiniteljima.

Znate nešto više o temi ili želite prijaviti grešku u tekstu?

